
RESOLUCIÓN do 11 de xuño de 2026 pola que se convoca o proceso selectivo para a cobertura 
temporal dun posto de traballo do grupo I, categoría titulado/a superior, do cadro de persoal do 
consorcio Axencia para a Calidade do Sistema Universitario de Galicia. 
 
 

TEXTO: 
 
A Dirección Xeral da Emprego Público e Administración de Persoal e a Dirección Xeral de 

Orzamentos e Financiamento Autonómico da Xunta de Galicia informaron favorablemente a 
cobertura temporal dun posto de técnico en xestión da calidade, do grupo I, categoría titulado/a 
superior, do cadro de persoal do consorcio Axencia para a Calidade do Sistema Universitario de 
Galicia. 

 
En desenvolvemento do disposto nos artigos 12 e 14 da Lei 39/2015, do 1 de outubro, do 

procedemento administrativo común das administracións públicas, establécese a 
obrigatoriedade do uso de medios electrónicos na inscrición das solicitudes de participación 
neste proceso selectivo. 

 
Por conseguinte, de conformidade co establecido no Decreto 6/2018, de 11 de xaneiro, polo  

que se aproban os estatutos do consorcio Axencia para a Calidade do Sistema Universitario de 
Galicia (en diante ACSUG), o consorcio ACSUG, 

 
 

DISPÓN: 
 
Convocar o proceso selectivo para cobertura temporal dun posto de traballo do grupo I, 

categoría titulado/a superior, do cadro de persoal do consorcio. 
 
I. Normas xerais. 
 
I.1. O obxecto do proceso selectivo será cubrir, de forma temporal, unha (1) praza de técnico 

en xestión da calidade do grupo I, categoría titulado/a superior, do cadro de persoal do consorcio 
ACSUG. 

 
Entre as tarefas que se van realizar inclúense as seguintes: 
 
- Coordinación das relacións internacionais de ACSUG. 
 
- Coordinación da colaboración de ACSUG cos organismos de garantía da calidade na 

educación superior (estatais, europeos e internacionais). 
 
- Coordinación na elaboración de traballos ou informes que impliquen a varías areas de 

ACSUG. 
 
-  Desenvolvemento, xestión e mantemento do Sistema de Xestión de Calidade de ACSUG. 

I.1.1. A modalidade contractual será a de contratación temporal de interinidade, en tanto non 

se celebre un proceso selectivo para a cobertura definitiva do citado posto de traballo e co límite 
temporal de tres anos establecido no Real Decreto-lei 14/2021, do 6 de xullo, de medidas 
urxentes para a redución da temporalidade no emprego público. 

 
I.1.2. O sistema selectivo será o de concurso-oposición. 
 
I.1.3. Ao presente proceso selectivo seralle aplicable o Real decreto lexislativo 5/2015, do 30 de 

outubro, polo que se aproba o texto refundido da Lei do estatuto básico do empregado público 
(en diante TRLEBEP), a Lei 39/2015, do 1 de outubro, do procedemento administrativo común 
das administracións públicas, a Lei 40/2015, do 1 de outubro, de réxime xurídico do sector 
público, a Lei 2/2015 do 29 de abril, de emprego público de Galicia (en diante LEPG); e demais 
normas concordantes, así como o disposto nesta convocatoria. 

 
I.2 Requisitos das persoas aspirantes. 
 
Para seren admitidas ao proceso selectivo as persoas aspirantes deberán posuír no día de 

finalización da presentación das solicitudes de participación e manter ata o momento da toma de 
posesión como persoal laboral temporal os seguintes requisitos: 

 
I.2.1. Idade: ter feitos os dezaseis anos e non exceder a idade máxima de xubilación forzosa. 
 
I.2.2. Nacionalidade: 
 
a) Ter a nacionalidade española. 
 
b) Ser nacional dalgún dos Estados membros da Unión Europea. 
 
c) Ser nacional dalgún Estado en que, en virtude dos tratados internacionais subscritos pola 

Unión Europea e ratificados por España, sexa aplicable a libre circulación de persoas 
traballadoras. 

 
d) Tamén poderán participar, calquera que sexa a súa nacionalidade, os cónxuxes dos españois 

e dos nacionais doutros Estados membros da Unión Europea, sempre que non estean separados 
de dereito. Nas mesmas condicións poderán participar os seus descendentes e as/os do seu 
cónxuxe sempre que non estean separados de dereito, sexan menores de vinte e un anos ou 
maiores da dita idade dependentes. 

 
I.2.3. Titulación:  
 
 Estar en posesión ou en condición de obter, ata o día de finalización da presentación das 

solicitudes de participación, o título universitario oficial de grao. Tamén poderán acceder a este 
grupo as persoas que estean en posesión das titulacións de licenciatura, enxeñaría, arquitectura 
ou equivalente. 

 
As persoas aspirantes con titulacións obtidas no estranxeiro deberán acreditar que están en 

posesión da correspondente validación ou da credencial que acredite, se é o caso, a 
homologación do título. Este requisito non será de aplicación ás persoas aspirantes que obtiveran 

o recoñecemento da súa cualificación profesional, no ámbito das profesións reguladas, ao abeiro 
das disposicións de dereito da Unión Europea. 

 
I.2.4. Capacidade funcional: posuír as capacidades e aptitudes físicas e psíquicas que sexan 

necesarias para o desempeño das funcións ou tarefas que deriven do correspondente 
nomeamento. 

 
I.2.5. Habilitación: non ter sido separada/o, nin despedida/o, mediante expediente disciplinario 

do servizo de ningunha Administración pública ou dos órganos constitucionais ou estatutarios das 
comunidades autónomas, nin atoparse na situación de inhabilitación absoluta ou especial para o 
desempeño de empregos ou cargos públicos por resolución xudicial, cando se trate de acceder 
ao grupo e categoría de persoal laboral do cal a persoa foi separada ou inhabilitada. 

 
I.3 Solicitudes. 
 
I.3.1. As persoas que desexen participar no proceso selectivo deberán presentar a súa 

solicitude, obrigatoriamente por medios electrónicos, a través da sede electrónica da Xunta de 
Galicia sede.xunta.gal/tramites-e-servizos/solicitude-xenerica, mediante o código do 
procedemento PR004A (Presentación electrónica de solicitudes, escritos e comunicacións que 
non conten cun sistema electrónico específico nin cun modelo electrónico normalizado) e o 
destinatario será o consorcio Axencia para a Calidade do Sistema Universitario de Galicia 
(Consellería de Educación, Ciencia, Universidades e Formación Profesional). No cadro "Asunto 
relacionado" do citado formulario PR004A deberá indicarse "Solicitude para a participación na 
convocatoria do proceso selectivo para a cobertura temporal dun posto de traballo do grupo I”. 

 
 A solicitude irá acompañada do formulario sinalado como anexo II, recollido ao final do 

presente documento e que se atopa dispoñible no portal web corporativo 
acsug.es/gl/acsug/transparencia/persoal. 

 
Para a presentación electrónica das solicitudes poderase empregar calquera dos mecanismos 

de identificación e sinatura admitidos pola sede electrónica da Xunta de Galicia, incluído o sistema 
de usuario e clave Chave365 (sede.xunta.gal/chave365). 

 
As persoas aspirantes con discapacidade poderán solicitar as posibles adaptacións de tempo 

e/ou medios para a realización dos exercicios en que esta adaptación sexa necesaria.  
 
I.3.2 O prazo para presentar as solicitudes será de dez (10) días hábiles, que se contarán a partir 

do día seguinte ao da publicación desta convocatoria no Diario Oficial de Galicia (DOG). 
  
I.3.3 As persoas interesadas deberán achegar coa solicitude a seguinte documentación: 
 
a) No suposto de non ter a nacionalidade española, documentación acreditativa de cumprir 

calquera das condicións previstas no artigo 52.1 da Lei 2/2015, do 29 de abril, do emprego público 
de Galicia, regulador do acceso ao emprego público de persoas nacionais doutros Estados. 

 
b) Copia do título do Celga 4 ou o título equivalente debidamente homologado, de acordo coa 

disposición adicional segunda da Orde do 16 de xullo de 2007 pola que se regulan os certificados 
oficiais acreditativos dos niveis de coñecemento da lingua galega (DOG núm. 146, do 30 de xullo), 
modificada pola Orde do 10 de febreiro de 2014 (DOG núm. 34, do 19 de febreiro). 

c) Documentación xustificativa dos méritos alegados. Deberá incluírse no impreso da instancia 

unha relación nominal dos méritos achegados. 
 
Os méritos alegados deberán referirse a data de publicación desta convocatoria no DOG e 

deberán presentarse debidamente ordenados, indicando claramente a que apartado de 
baremación irán destinados, coa súa ubicación na táboa habilitada ao efecto no anexo II. 

 
O procedemento de acreditación de méritos figura no anexo III da presente convocatoria.  
 
I.3.4 Non poderá presentarse máis dunha solicitude de participación. No caso de presentar 

varias solicitudes, soamente se terá en conta a última presentada. 
 
I.4. Admisión de aspirantes. 
 
I.4.1. Unha vez expirado o prazo de presentación de solicitudes, a persoa titular da Dirección 

de ACSUG aprobará as listas de persoas aspirantes admitidas e excluídas a través dunha 
resolución, con indicación dos seus apelidos, nome e catro cifras numéricas aleatorias do 
documento nacional de identidade, e das causas das exclusións que procedan. Estas listas 
publicaranse no portal web corporativo do consorcio acsug.es/gl/acsug/transparencia/persoal. 

 
I.4.2. As persoas aspirantes excluídas, ou aquelas que non figuren nin como admitidas nin como 

excluídas, disporán dun prazo de tres (3) días hábiles, contados a partir do seguinte ao da dita 
publicación da resolución, para poderen emendar, de ser o caso, o defecto que motivou a 
exclusión.  

 
As alegacións contra as listas provisionais de persoas admitidas e excluídas deberán presentarse 

a través da sede electrónica da Xunta de Galicia sede.xunta.gal/tramites-e-servizos/solicitude-
xenerica. 

 
O feito de figurar na relación de persoas admitidas non prexulgará que se lles recoñeza ás 

persoas aspirantes a posesión dos requisitos esixidos para participar no proceso selectivo. Cando 
da documentación que deben presentar tras superar o proceso selectivo se desprenda que non 
posúen algún dos requisitos, as persoas aspirantes decaerán en todos os dereitos que puidesen 
derivar da súa participación. 

 
II. Proceso selectivo. 
 
II.1. Fase de oposición. 
 
O programa que rexerá as probas selectivas é o que figura como anexo I a esta resolución. 

Teranse en conta as normas de dereito positivo relacionadas co contido do programa que, con 
data límite da data de publicación no DOG da presente convocatoria, conten con publicación 
oficial no boletín ou diario correspondente, aínda que a súa entrada en vigor estea diferida a un 
momento posterior. 

 
As normas de dereito positivo relacionadas co contido do programa que figura no anexo I e que 

fosen derrogadas parcial ou totalmente, serán automaticamente substituídas por aquelas que 

procedan á súa derrogación parcial ou total, con data límite da data de publicación no DOG da 
presente convocatoria. 
 

II.1.1. Exercicios. 
 
As probas da oposición consistirán na superación dos seguintes exercicios, todos eles 

eliminatorios e obrigatorios. 
 
II.1.1.1. Primeiro exercicio. 

 
Consistirá en contestar por escrito un cuestionario, en lingua galega, de contido teórico de 

corenta (40) preguntas tipo test relacionadas co programa (anexo I). 
 
O exercicio disporá de cinco (5) preguntas de reserva que substituirán ás preguntas anuladas 

pola súa orde. 
 
As preguntas terán catro (4) respostas alternativas propostas polo tribunal, das cales só unha 

será a correcta. 
 
Cada resposta incorrecta descontará un cuarto dunha pregunta correcta. As preguntas non 

contestadas non penalizan nin reciben puntuación. As preguntas adicionais de reserva serán 
valoradas só no caso de que se anule algunha das preguntas do exercicio. 

 
O tribunal procurará que o número de preguntas garde a debida proporción co número e 

contido dos temas que integran o programa. Na elaboración das preguntas do presente exercicio 
respectarase a orde establecida no parágrafos anteriores. 

 
O tempo máximo de duración deste exercicio será de sesenta (60) minutos. 
 
O exercicio cualificarase de 0 a 20 puntos.  

 
Corresponderalle ao tribunal determinar a puntuación mínima necesaria para que se considere 

que o exercicio foi superado e, no seu caso, determinar o número máximo de aspirantes que 
pasarán á seguinte fase. 

 
En calquera caso, lémbrase que soamente superarán o proceso selectivo aquelas persoas 

aspirantes que acaden as mellores puntuacións ata completar o número máximo de prazas 
convocadas, sempre que cumpran as condicións previstas nos parágrafos anteriores. 

 
Ao remate da proba cada aspirante poderá obter copia das súas respostas. No prazo das vinte 

e catro (24) horas seguintes publicarase o contido do exercicio e as respostas correctas no portal 
web corporativo do consorcio acsug.es/gl/acsug/transparencia/persoal. 

 
Este exercicio realizarase no prazo máximo de corenta (40) días hábiles desde a constitución do 

tribunal que xulgue as probas. 
 
A data de realización deste exercicio non terá lugar antes dos quince (15) días posteriores á 

data de publicación desta convocatoria no DOG. 

II.1.1.2. Segundo exercicio. 
 
Consistirá na avaliación do coñecemento que os aspirantes teñan da lingua inglesa a través da 

realización dun exame tipo test, no que se avaliarán as destrezas lingüísticas en inglés, mediante 
corenta (40) preguntas relacionadas coa comprensión lectora e auditiva e a expresión escrita.  

 
O exercicio disporá de seis (6) preguntas de reserva que substituirán ás preguntas anuladas de 

cada parte pola súa orde. 
 
As preguntas terán catro (4) respostas alternativas propostas polo tribunal, das cales só unha 

será a correcta. 
 
Cada resposta incorrecta descontará un cuarto dunha pregunta correcta. As preguntas non 

contestadas non penalizan nin reciben puntuación. As preguntas adicionais de reserva serán 
valoradas só no caso de que se anule algunha das preguntas do exercicio. 

 
O nivel de referencia deste exame será o C1 do Marco Común Europeo de Referencia para as 

linguas (MCER). O formato de exercicio seguirá un esquema similar ao empregado no C1 
Advanced Certificate of English –CAE– da Universidade de Cambridge (Cambridge English). 
 

O tempo máximo de duración deste exercicio será de noventa (90) minutos. 
 
O exercicio cualificarase de 0 a 20 puntos.  
 
Corresponderalle ao tribunal determinar a puntuación mínima necesaria para que se considere 

que o exercicio foi superado e, no seu caso, determinar o número máximo de aspirantes que 
pasarán á seguinte fase. 

 
Ao remate da proba cada aspirante poderá obter copia das súas respostas. No prazo das vinte 

e catro (24) horas seguintes publicarase o contido do exercicio e as respostas correctas no portal 
web corporativo do consorcio acsug.es/gl/acsug/transparencia/persoal. 

 
Este exercicio realizarase o mesmo día que o exercicio indicado na base II.1.1.1. 
 
II.1.1.3. Terceiro exercicio. 
 
Consistirá nunha entrevista persoal de carácter profesional dirixida a comprobar que as persoas 

aspirantes posúen as competencias necesarias para o desenvolvemento das funcións propias do 
posto de traballo que se convoca. 

 
A entrevista será realizada en lingua inglesa e terá por obxecto a valoración das competencias, 

cualificacións e experiencias profesionais adecuadas ás características do posto solicitado, de 
acordo co previsto na convocatoria, estendéndose á comprobación dos méritos alegados. 

 
Os membros do Tribunal poderán formular as cuestións de carácter xeral que estimen 

convenientes, e requirir á persoa aspirante que demostre e acredite aqueles extremos que se 
consideren precisos, en orde á obtención dos elementos de xuízo necesarios para a súa adecuada 
valoración. 

A entrevista será gravada e realizada por polo menos un integrante do tribunal cualificador co 
asesoramento dunha persoa colaboradora que se estime necesaria. 

 
O tribunal cualificará este exercicio valorando, entre outros, os coñecementos, a claridade, a 

orde de ideas e a calidade da expresión oral. 
 
O exercicio cualificarase de 0 a 20 puntos.  

 
Corresponderalle ao tribunal determinar a puntuación mínima necesaria para que se considere 

que o exercicio foi superado e, no seu caso, determinar o número máximo de aspirantes que 
pasarán á seguinte fase. 

 
II.1.1.4. Cuarto exercicio. 
 
Constará de dúas probas: 
 
Primeira proba: consistirá na tradución dun texto do castelán ao galego elixido por sorteo de 

entre dous textos propostos polo tribunal. 
 
Segunda proba: consistirá na tradución dun texto do galego ao castelán, elixido por sorteo de 

entre dous textos propostos polo tribunal. 
 
O tempo máximo para a realización do exercicio será de sesenta (60) minutos. 
 
Este exercicio valorarase como «apto» ou «non apto» e será necesario para superalo obter o 

resultado de «apto». Corresponderalle ao tribunal determinar o coñecemento da lingua galega 
de acordo co nivel do Celga 4 requirido no proceso selectivo. 

 
Estarán exentas de realizar este exercicio as persoas aspirantes que acrediten que posuían o 

día da finalización do prazo de presentación de instancias neste proceso o Celga 4 ou o título 
equivalente debidamente homologado de acordo coa disposición adicional segunda da Orde do 
16 de xullo de 2007 pola que se regulan os certificados oficiais acreditativos dos niveis de 
coñecemento da lingua galega (DOG núm. 146, do 30 de xullo), modificada pola Orde do 10 de 
febreiro de 2014 (DOG núm. 34, do 19 de febreiro). 

 
Para estes efectos, xunto coa resolución pola que se fan públicas as listas de persoas aspirantes 

admitidas e excluídas no proceso selectivo, a Dirección de ACSUG publicará, no portal web 
corporativo acsug.es/gl/acsug/transparencia/persoal, unha listaxe de persoas aspirantes que 
están exentas de realizar o exame de galego por telo debidamente acreditado segundo o 
establecido na base I.3.3.b. 

 
As persoas aspirantes que non figuren na devandita lista de persoas exentas pero posúan o día 

da finalización do prazo de presentación de instancias o Celga 4 ou equivalente, disporán dun 
prazo de tres (3) días hábiles, contados desde o seguinte ao da publicación da resolución pola 
que a persoa titular da Dirección de ACSUG aproba as listas de persoas aspirantes admitidas e 
excluídas, para presentar a documentación acreditativa de posuír o Celga 4 ou equivalente a 
través da sede electrónica da Xunta de Galicia sede.xunta.gal/tramites-e-servizos/solicitude-
xenerica. 

II.1.2. Desenvolvemento dos exercicios. 
 
II.1.2.1. A orde de actuación das persoas aspirantes, de ser necesario, iniciarase 

alfabeticamente pola primeira da letra «M», de conformidade co establecido na Resolución da 
Consellería de Facenda e Administración Pública do 12 de xaneiro de 2026 (DOG núm. 16, do 26 
de xaneiro), pola que se publica o resultado do sorteo realizado. 

 
II.1.2.2. As persoas aspirantes deberán presentarse a cada exercicio provistas de NIF, NIE, 

pasaporte, permiso de condución ou outro documento fidedigno que a xuízo do tribunal acredite 
a súa identidade. 

 
II.1.2.3. Os exercicios realizaranse a porta pechada sen outra asistencia que a das persoas 

aspirantes, as que integran o tribunal e as designadas pola Dirección de ACSUG como persoal 
colaborador. 

 
II.1.2.4. En calquera momento as persoas aspirantes poderán ser requiridas polo tribunal para 

acreditar a súa identidade. 
 
II.1.2.5. O chamamento para cada exercicio será único, de xeito que as persoas aspirantes que 

non comparezan serán excluídas do proceso. 
 
Non obstante, as mulleres embarazadas que prevexan a coincidencia do parto coas datas de 

realización de calquera dos exercicios, polas circunstancias derivadas do seu avanzado estado de 
xestación ou eventualmente nos primeiros días do puerperio, poderán poñelo en coñecemento 
do tribunal, xuntando á comunicación o correspondente informe médico oficial. A comunicación 
deberá realizarse dentro das corenta e oito (48) horas seguintes ao anuncio da data do exame. 

 
O tribunal acordará se procede ou non realizar a proba nun lugar alternativo, aprazala ou 

adoptar ambas as medidas conxuntamente. Contra tal acordo non caberá recurso, sen prexuízo 
de que as razóns da impugnación se inclúan en calquera outro recurso admisible de acordo coas 
regras xerais do proceso selectivo. 

 
II.1.2.6. O anuncio de realización dos exercicios publicarase no portal web corporativo 

acsug.es/gl/acsug/transparencia/persoal, con corenta e oito (48) horas hábiles, polo menos, de 
antelación á sinalada para o seu inicio. 

 
II.1.2.7. Se o tribunal, de oficio, ou en base ás reclamacións que as persoas aspirantes poden 

presentar, nos tres (3) días hábiles seguintes á realización do exercicio, anula algunha ou algunhas 
das súas preguntas ou modifica o modelo de corrección de respostas, publicarao no portal web 
corporativo acsug.es/gl/acsug/transparencia/persoal. As alegacións contra as preguntas deberán 
presentarse a través da sede electrónica da Xunta de Galicia sede.xunta.gal/tramites-e-
servizos/solicitude-xenerica. 

 
II.1.2.8. As puntuacións obtidas polas persoas aspirantes publicaranse no portal web 

corporativo acsug.es/gl/acsug/transparencia/persoal. 
 
Concederase un prazo de tres (3) días hábiles para os efectos de alegacións, que se contarán 

desde o día seguinte ao da publicación da resolución do tribunal pola que se fan públicas as 
puntuacións dos correspondentes exercicios. 

II.1.2.9. En calquera momento do proceso selectivo, se o tribunal tivese coñecemento ou 

dúbidas fundadas de que algunha persoa aspirante non cumpre algún dos requisitos exixidos 
nesta convocatoria, comunicarallo á Dirección de ACSUG para que esta lle requira os documentos 
acreditativos do seu cumprimento.  

 
No caso de que non se acredite o cumprimento dos requisitos, a Dirección de ACSUG proporá 

a súa exclusión do proceso ao órgano que convoca, que publicará a resolución que corresponda. 
 
II.1.2.10. Para respectar os principios de publicidade, transparencia, obxectividade e seguridade 

xurídica que deben rexer no acceso ao emprego público, o tribunal establecerá e informará ás 
persoas aspirantes, con anterioridade á realización dos exercicios, dos criterios de corrección, 
valoración e superación que non estean expresamente establecidos nas bases desta 
convocatoria. 

 
No caso de que o tribunal acorde parámetros para a cualificación dos exercicios, en 

desenvolvemento dos criterios de valoración previstos nesta convocatoria, aqueles difundiranse 
con anterioridade á realización do exercicio. 

 
II.2. Fase de concurso. 
 
A fase de concurso consistirá na valoración ás persoas aspirantes que superaron a fase de 

oposición dos seguintes méritos: 
 
II.2.1. Experiencia profesional. 
 
a) Experiencia profesional entendida como os servizos efectivamente prestados no consorcio 

ACSUG como persoal laboral no grupo I, categoría titulado/a superior, no ámbito do V Convenio 
colectivo único de persoal laboral da Xunta de Galicia. 

 
Calcularase o número total de días correspondentes aos distintos nomeamentos computables 

e dividirase o resultado entre trinta (30). O cociente enteiro, desprezando os decimais, 
multiplicarase por 0,25 puntos. 

 
b) Experiencia profesional entendida como os servizos efectivamente prestados en calquera 

axencia de calidade rexistrada no European Quality Assurance Register for Higher Education 
(EQAR), na categoría titulado/a superior. 

 
Calcularase o número total de días correspondentes aos distintos nomeamentos computables 

e dividirase o resultado entre trinta (30). O cociente enteiro, desprezando os decimais, 
multiplicarase por 0,20 puntos. 

 
c) Experiencia profesional entendida como os servizos efectivamente prestados en calquera 

Administración pública, como empregado público no corpo facultativo superior de 
Administración especial da Administración xeral da Comunidade Autónoma de Galicia, subgrupo 
A1 o A2, ou como persoal laboral no grupo I, categoría titulado/a superior, no ámbito do V 
Convenio colectivo único de persoal laboral da Xunta de Galicia ou equivalente, sempre que se 
inclúa dentro do mesmo grupo de titulación. 

Calcularase o número total de días correspondentes aos distintos nomeamentos computables 
e dividirase o resultado entre trinta (30). O cociente enteiro, desprezando os decimais, 
multiplicarase por 0,15 puntos. 

 
d) Experiencia profesional entendida como os servizos efectivamente prestados como 

empregado público en distinto corpo, grupo, escala ou categoría á que opta a persoa aspirante, 
en calquera Administración pública. Non se computarán os mesmos períodos xa valorados nos 
puntos anteriores. 

 
Calcularase o número total de días correspondentes aos distintos nomeamentos computables 

e dividirase o resultado entre trinta (30). O cociente enteiro, desprezando os decimais, 
multiplicarase por 0,05 puntos. 

 
Para os efectos da valoración da experiencia profesional, segundo o establecido nesta base  

II.2.1., consideraranse servizos efectivos os prestados na situación de servizos especiais e de 
excedencia para o coidado de fillos/as e familiares (artigos 168 e 176 da LEPG), a excedencia por 
razón de violencia de xénero de conformidade co establecido no artigo 177 da LEPG e a 
excedencia por razón de violencia terrorista (artigo 177.bis da LEPG). 

 
Computarase a prestación de servizos en réxime de interino (25.4 da LEPG) e en réxime de 

persoal laboral temporal (27.4 da LEPG) e do persoal laboral indefinido non fixo. 
 
Os servizos efectivos prestados en xornadas inferiores á completa valoraranse 

proporcionalmente. 
 

A puntuación máxima da experiencia profesional será de trinta (30) puntos. 
 
II.2.2. Formación. 
 
Valoraranse os cursos de formación recibidos, convocados, organizados ou impartidos pola 

Escola Galega de Administración Pública (EGAP); polo Instituto Nacional de Administración 
Pública (INAP); polas escolas oficiais de formación similares das restantes comunidades 
autónomas; pola Academia Galega de Seguridade Pública; pola Escola Galega de Administración 
Sanitaria (FEGAS); pola Axencia Galega de Coñecemento en Saúde (ACIS); cursos impartidos no 
marco do Acordo de formación para o emprego das administracións públicas; cursos impartidos 
polas organizacións sindicais que estiveran homologados pola EGAP; cursos acreditados polo 
SEPE; cursos acreditados polas consellerías da Administración Xeral da Comunidade Autónoma 
de Galicia e polos organismos autónomos e axencias públicas autonómicas contidos nas alíneas 
1 e 2 do apartado a) do artigo 45 da Lei 16/2010, do 17 de decembro, de organización e 
funcionamento da Administración xeral e do sector público autonómico de Galicia; cursos 
organizados ou impartidos polo consorcio ACSUG, cursos impartidos polo Consorcio Galego de 
Servizos de Igualdade e Benestar e cursos impartidos polas universidades públicas.  

 
Para cada curso de duración igual ou superior a oito (8) horas lectivas valorarase con 0,01 

puntos cada hora de formación, ata un máximo de 1,5 puntos por curso. 
 
Para os efectos de puntuación deste apartado estimaranse como valorables as probas 

superadas de avaliación dos programas de autoformación organizadas pola EGAP ao consideralas 

equivalentes a un aproveitamento polas horas previstas dos correspondentes cursos organizados 
e impartidos directamente pola EGAP. 

 
Non se valorará: 
 
- A asistencia a congresos, xornadas, seminarios, simposios e similares. 
 
- As materias (créditos) que formen parte dunha titulación académica. 

 
- Os cursos de doutoramento. 

 
- Os módulos ou partes integrantes dun curso. 

 
- Os cursos que formen parte de módulos ou créditos que dean acceso a titulacións 

académicas oficiais ou convalidables por créditos universitarios. 
 

- Os cursos que formen parte dos procesos de selección de funcionarios. 
 
A puntuación máxima deste epígrafe é de sete (7) puntos. 
 
II.2.3. Grao de coñecemento do idioma galego: 
 
- Curso de nivel medio de linguaxe administrativa galega, curso de nivel medio de linguaxe 

administrativa local galega, curso de linguaxe xurídica galega, ciclo superior dos estudos de galego 
das escolas oficiais de idiomas ou Celga 5: 2,25 puntos. 

 
- Curso de nivel superior de linguaxe administrativa galega ou curso de nivel superior de 

linguaxe xurídica galega: 3 puntos. 
 
En caso de acreditar máis dun grao de coñecemento do idioma galego, só se computará a 

puntuación correspondente ao superior. 
 
II.3. O concurso de méritos cualificarase de 0 a corenta (40) puntos. 
 
II.4. Os méritos enumerados na base II.2 deberán referirse á data de finalización da 

presentación das solicitudes de participación neste proceso e deberán acreditarse de 
conformidade co procedemento establecido no anexo III. 

 
Non se terán en conta os méritos que non se presenten conforme o establecido no dito 

procedemento. 
 
II.5. Rematada a fase de oposición, o tribunal procederá á baremación provisional da fase de 

concurso, coa colaboración técnica que precise do persoal de ACSUG, e publicaraa no portal web 
corporativo acsug.es/gl/acsug/transparencia/persoal, coa indicación da puntuación obtida por 
cada aspirante. Contra a baremación provisional, as persoas aspirantes que o consideren 
oportuno poderán presentar reclamación ante o propio tribunal no prazo de tres (3) días hábiles 
contados a partir do seguinte ao da publicación da dita baremación. 

Á vista das reclamacións presentadas e realizadas, de ser o caso, as oportunas correccións á 
baremación inicialmente asignada a cada aspirante, o tribunal procederá á publicación no portal 
web corporativo acsug.es/gl/acsug/transparencia/persoal da baremación definitiva da fase de 
concurso. 

 
II.6. A orde de prelación das persoas aspirantes virá dada pola suma das puntuación obtidas nas 

fases de oposición e na fase de concurso. Non poderá superar o proceso selectivo un número 
superior ao de prazas convocadas.  

 
Non obstante, para asegurar a cobertura das vacantes, se se producisen renuncias das persoas 

seleccionadas antes do seu nomeamento ou toma de posesión, o órgano convócante poderá 
requirir unha relación complementaria das persoas que sigan por puntuación ás propostas. Para 
estes efectos, terán a mesma consideración que as renuncias os supostos das persoas aspirantes 
que dentro do prazo fixado, agás os casos de forza maior, non presenten a documentación 
acreditativa do cumprimento dos requisitos ou do seu exame se deducise que carecen dalgún 
deles e que, en consecuencia, non poidan ser nomeadas persoal laboral temporal do consorcio. 

 
III. Tribunal. 
 
III.1. O tribunal cualificador do proceso estará constituído por tres persoas, será nomeado por 

resolución da Dirección de ACSUG e a súa composición será a determinada polo previsto no artigo 
59 da LEPG, no artigo 60 do TRLEBEP e no artigo 152 da Lei 7/2023, do 30 de novembro, para a 
igualdade efectiva de mulleres e homes de Galicia. 

 
III.2. As persoas que formen parte do tribunal deberán absterse de intervir cando concorran 

neles circunstancias das previstas no artigo 23 da Lei 40/2015, do 1 de outubro, de réxime 
xurídico do sector público, no artigo 59.2 da Lei 2/2015 de emprego público de Galicia, ou nas 
instrucións relativas ao funcionamento e actuación dos tribunais de selección aprobadas por 
Resolución do conselleiro de Presidencia, Administracións Públicas e Xustiza do 11 de abril de 
2007 e no acordo adoptado no Consello da Xunta de 8 de abril de 2010. A concorrencia de 
calquera das ditas causas deberá ser comunicada á Dirección de ACSUG. 

 
A Presidencia deberá solicitar ás restantes persoas que formen parte do tribunal e, de ser o 

caso, ao persoal asesor previsto na base III.9 e ao persoal auxiliar que incorpore aos seus traballos, 
unha declaración expresa de non atoparse incursos en ningunha das circunstancias reflectidas no 
parágrafo anterior. 

 
En todo caso, as persoas aspirantes poderán recusar as integrantes do tribunal cando concorran 

neles algunha das circunstancias referidas no parágrafo primeiro consonte ao establecido no 
artigo 24 da Lei 40/2015, do 1 de outubro, de réxime xurídico do sector público. 

 
III.3. A Dirección de ACSUG publicará no portal web corporativo 

acsug.es/gl/acsug/transparencia/persoal a resolución correspondente pola que se nomeen os 
novos integrantes do tribunal que substituirán aos que perdesen a súa condición por algunha das 
causas previstas na base anterior. 

 
III.4. A sesión de constitución deberá realizarse nun prazo máximo de quince (15) días hábiles 

contados a partir do día seguinte ao da publicación do nomeamento do tribunal no portal web 

corporativo acsug.es/gl/acsug/transparencia/persoal. Na dita sesión o tribunal adoptará todas as 
decisións que lle corresponda para o correcto desenvolvemento do proceso selectivo. 

 
III.5. A partir da sesión de constitución, a actuación válida do tribunal requirirá a concorrencia 

da metade, polo menos, dos seus membros, con presenza en todo caso das persoas que ocupen 
a Presidencia e a Secretaría, ou de quen os substitúa. 

 
III.6. O procedemento de actuación do tribunal axustarase en todo momento ao disposto nestas 

bases, na Lei 40/2015, do 1 de outubro, de réxime xurídico do sector público, nas instrucións 
relativas ao funcionamento e actuación dos tribunais de selección e ao resto do ordenamento 
xurídico. 

 
III.7. Por cada sesión do tribunal levantarase unha acta, que, lida ao principio da sesión seguinte 

e feitas, de ser o caso, as rectificacións que procedan, será autorizada coa sinatura da persoa que 
ocupe a Secretaría e o visto e prace da persoa que ocupe a Presidencia ou de quen os substitúa. 

 
III.8. A presidencia do tribunal adoptará as medidas oportunas para garantir que os exercicios 

do proceso selectivo sexan corrixidos sen que se coñeza a identidade das persoas aspirantes e 
utilizará para iso os impresos adecuados. 

 
O tribunal excluirá aquelas persoas aspirantes en cuxos exercicios figuren marcas ou signos que 

permitan coñecer a súa identidade. 
 
As decisións e os acordos que afecten a cualificación e valoración das probas (determinación 

do número de preguntas correctas para acadar a puntuación mínima, fixación de criterios de 
valoración, etc.) deberán adoptarse sen coñecer a identidade das persoas aspirantes as que 
corresponden os resultados obtidos. 

 
III.9. O tribunal poderá propoñer a incorporación aos seus traballos de persoal asesor para as 

valoracións que coide pertinentes, quen deberá limitarse a colaborar nas súas especialidades 
técnicas e terán voz pero non voto. O seu nomeamento corresponderalle á persoa titular da 
Dirección de ACSUG. 

 
III.10. O tribunal adoptará as medidas precisas naqueles casos en que resulte necesario para 

que as persoas aspirantes con discapacidades gocen de similares condicións para realizar os 
exercicios que as restantes participantes. Para tal fin estableceranse para as persoas con 
discapacidades que o soliciten na forma prevista na base I.3 as adaptacións de tempo e/ou 
medios que sexan necesarias. 

 
Se durante a realización do proceso selectivo, o tribunal tivese dúbidas sobre a capacidade da 

persoa aspirante para o desempeño das funcións propias do posto de traballo ao que opta poderá 
solicitar o ditame do órgano competente. 

 
III.11. O tribunal terá a categoría primeira das recollidas no Decreto 144/2001, do 7 de xuño, 

sobre indemnizacións por razón do servizo ao persoal con destino na Administración autonómica 
de Galicia. Para os efectos do previsto no dito decreto, entenderase que a designación do tribunal 
cualificador realizada segundo o disposto na base III.1 implicará a autorización da orde de servizo 
para que os seus membros poidan desprazarse ao lugar acordado para cada unha das sesións 
convocadas dentro do número máximo autorizado. 

A Dirección de ACSUG determinará o dito número máximo de sesións autorizado ao tribunal e 

poderá amplialo baseándose en causas xustificadas. 
 
III.12. O tribunal non poderá propoñer o acceso ao emprego público dun número superior de 

persoas aprobadas ao de prazas convocadas. Calquera proposta de persoas aprobadas que 
contraveña o establecido será nula de pleno dereito, tendo en conta o previsto na base II.6. 

 
III.13. Os acordos adoptados polo tribunal do proceso poderán ser obxecto de recurso de alzada 

nos termos previstos nos artigos 121 e 122 da Lei 39/2015, do 1 de outubro. 
 
III.14. As comunicacións que formulen as persoas aspirantes ao tribunal dirixiranse 

electrónicamente á persoa titular da Dirección de ACSUG a través da sede electrónica da Xunta 
de Galicia sede.xunta.gal/tramites-e-servizos/solicitude-xenerica. 

 
IV. Listaxe de persoas aprobadas, presentación de documentación e nomeamento de persoal 

laboral temporal. 
 
IV.1. A cualificación do proceso virá determinada pola suma das puntuacións obtidas nos 

exercicios da oposición e na fase de concurso. 
 
No suposto de empate nas puntuacións de dous ou máis aspirantes, acudirase por orde aos 

seguintes criterios ata que se resolva: 
 
-  Puntuación obtida nos exercicios da fase de oposición pola súa orde de realización. 
 
-  Puntuación outorgada polos méritos alegados na fase de concurso seguindo a orde 

establecida nas diferentes epígrafes da base II.2. 
 
-  Orde alfabética recollida na base II.1.2.1. 
 
-  En último lugar, o empate dirimirase por sorteo entre as persoas implicadas.  
 
IV.2. Unha vez rematado o proceso selectivo, o tribunal publicará no portal web corporativo 

acsug.es/gl/acsug/transparencia/persoal a relación de persoas aspirantes que o superaron por 
orde de puntuacións acadadas, con indicación do seu documento nacional de identidade ou 
equivalente. Na mesma resolución proporá o seu nomeamento como persoal laboral temporal. 

 
A partir do día seguinte ao da publicación da relación de persoas aprobadas, estas disporán dun 

prazo de cinco (5) días hábiles para a presentación dos seguintes documentos no caso de que non 
foran presentados ou validados previamente: 

 
a) Copia auténtica do título esixido na base I.2 ou certificación académica que acredite ter 

realizado todos os estudos para a súa obtención. No caso de titulacións obtidas no estranxeiro, 
deberá presentar credencial da súa validación ou homologación ou ben a credencial de 
recoñecemento da titulación para exercer a profesión. 

 
b) Declaración baixo a súa responsabilidade de non ter sido separada/o nin despedida/o 

mediante expediente disciplinario do servizo de ningunha Administración pública ou dos órganos 

constitucionais ou estatutarios das comunidades autónomas, nin atoparse na situación de 
inhabilitación absoluta ou especial para o desempeño de empregos ou cargos públicos por 
resolución xudicial, para o acceso ao corpo do que foi separada/o ou inhabilitada/o, nin pertencer 
ao mesmo grupo e categoría profesional, segundo o modelo que figura como anexo IV a esta 
convocatoria. 

 
No suposto de ser nacional doutro Estado, declaración xurada ou promesa de non atoparse 

inhabilitada/o ou en situación equivalente, nin ter sido sometida/o a sanción disciplinaria ou 
equivalente que impida no Estado de procedencia, o acceso ao emprego público nos mesmos 
termos, segundo o modelo que figura como anexo V a esta convocatoria. 

 
IV.3. As persoas aspirantes que dentro do prazo fixado, agás os casos de forza maior, non 

presentasen a documentación ou do exame dela se deduza que carecen dalgún dos requisitos 
sinalados na base I.2 non poderán ser nomeadas persoal laboral temporal e quedarán anuladas 
as súas actuacións, sen prexuízo da responsabilidade en que incorresen por falsidade na 
solicitude inicial. 

 
IV.4. Unha vez acreditada a posesión dos requisitos exixidos, a persoa aspirante será nomeada 

persoal laboral temporal mediante unha resolución da persoa titular da Dirección de ACSUG. 
 
IV.5. A sinatura do contrato da persoa aspirante que supere o proceso selectivo efectuarase no 

prazo cinco (5) días hábiles, contado a partir do día seguinte ao da publicación do seu 
nomeamento no portal web corporativo acsug.es/gl/acsug/transparencia/persoal, de 
conformidade co artigo 63 da LEPG. 

 
V. Disposición derradeira. 
 
Esta resolución pon fin á vía administrativa e contra ela as persoas interesadas poderán 

presentar recurso potestativo de reposición ante a persoa titular do órgano que a ditou no prazo 
dun mes contado desde o día seguinte ao da súa publicación no DOG, de conformidade co 
establecido na Lei 39/2015, do 1 de outubro, ou impugnala directamente ante a Sala do 
Contencioso-Administrativo do Tribunal Superior de Xustiza de Galicia, no prazo de dous meses, 
contados desde a mesma data, de conformidade co disposto na Lei 29/1998, do 13 de xullo, 
reguladora da xurisdición contencioso-administrativa. 

 
 
 

Santiago de Compostela, 11 de xuño de 2026 
 
José Eduardo López Pereira 
Director do consorcio Axencia para a Calidade do Sistema Universitario de Galicia 

ANEXO I 
 

Programa: 
 
Tema 1. Real Decreto de 24 de xullo de 1889 polo que se publica o Código Civil: título preliminar: 

capítulo I ao capítulo III. 
 
Tema 2. A Constitución española de 1978: título preliminar, título I: artigos 10, 14, 27 e capítulo 

IV; título III: capítulo I e capítulo II; título VIII. 
 
Tema 3. Lei orgánica 1/1981, de 6 de abril, do Estatuto de Autonomía para Galicia: título I, título 

II e título III. 
 
Tema 4. Lei 39/2015, do 1 de outubro, do procedemento administrativo común das 

administración públicas: título preliminar ao título III, título IV: capítulo I e capítulo IV, título V.  
 
Tema 5. Lei 40/2015, do 1 de outubro, de réxime xurídico do sector público: título preliminar: 

capítulo I, capítulo II (agás subsección 2ª da sección 3ª), capítulo III e capítulo IV. 
 
Tema 6. Lei 16/2010, do 17 de decembro, de organización e funcionamento da Administración 

xeral e do sector público autonómico de Galicia: título preliminar, título I e título III: capítulo II: 
sección 1ª e 5ª. 

 
Tema 7. Lei 2/2023 do 22 de marzo, do Sistema Universitario: título I, título II, título III, título IX: 

capítulo I e capítulo IV, título X. 
 
Tema 8. Lei 6/2013, do 13 de xuño, do Sistema universitario de Galicia: título preliminar, título 

I: capítulo I, capítulo II, capítulo III e capítulo V; título III: capítulo I e capítulo II; título V: capítulo 
II. 

 
Tema 9. Decreto 6/2018, de 11 de xaneiro, polo  que se aproban os estatutos do consorcio 

Axencia para a Calidade do Sistema Universitario de Galicia. 
 
Tema 10. Real decreto 822/2021, do 28 de setembro, establece a ordenación das ensinanzas 

universitarias e o procedemento para garantir a súa calidade: capítulo I ao capítulo VII. 
 
Tema 11. Criterios e Directrices para a Garantía de Calidade no Espazo Europeo de Educación 

Superior (ESG). 
 
Tema 12. Procedemento Europeo para a Garantía da Calidade dos Programas Conxuntos 

Internacionais (European Approach). 
 
Tema 13. Resolución do Consello da Unión Europea relativa a un selo de titulación europea 

conxunta e os próximos pasos cara a unha posible titulación europea conxunta: impulsar a 
competitividade de Europa e o atractivo da educación superior europea (C/2025/2939). 

 
Tema 14. O Rexistro Europeo de Axencias de Calidade (EQAR). 
 
Tema 15. A Asociación Europea para a Garantía da Calidade da Educación Superior (ENQA). 

Tema 16. A Rede Internacional de Axencias de Garantía da Calidade na Educación Superior 

(INQAAHE). 
 
Tema 17. Directrices de ENQA para o uso responsable da intelixencia artificial (IA) nas 

actividades de garantía externa da calidade. 
 
Tema 18. Directrices do Servizo Europeo de Acción Cidadá (ECAS) para a linguaxe inclusiva en 

canto ao xénero. 
 
Tema 19. Norma UNE-EN ISO 9001:2015. 

ANEXO II 

 
Solicitude de participación no proceso selectivo para a cobertura temporal dun posto de traballo 
do grupo I, categoría titulado/a superior, do cadro de persoal do consorcio ACSUG. 

 
DATOS PERSOAIS 
 

NOME PRIMEIRO APELIDO SEGUNDO APELIDO NIF 

    

TIPO NOME DA VÍA NUM BLOQ ANDAR PORTA 

      

PARROQUIA LUGAR 

  

CÓDIGO POSTAL PROVINCIA CONCELLO LOCALIDADE 

    

TELÉFONO TELÉFONO MÓBIL CORREO ELECTRÓNICO 

   

 
PUNTUACIÓN ESTIMADA DE MÉRITOS 
 

ANTIGUIDADE (Max. 30 puntos) DIAS/30 PUNTOS 
 

TOTAL 

Consorcio ACSUG  x 0,25  

Axencia de calidade rexistrada no EQAR  x 0,20  

Administración pública (mesmo grupo e categoría)  x 0,15  

Administración pública (diferente grupo e categoría)  x 0,05  

FORMACIÓN - CURSOS > 8 HS (Max. 7 puntos) Nº Horas PUNTOS 
(Máx. 1,5  puntos/curso) 

TOTAL 

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

  x 0,01  

GRAO DE COÑECEMENTO DO IDIOMA GALEGO (Max.3 puntos) PUNTOS TOTAL 

Curso de nivel medio de linguaxe administrativa galega, curso de nivel medio de linguaxe administrativa local galega, curso 
de linguaxe xurídica galega, ciclo superior dos estudos de galego das escolas oficiais de idiomas ou Celga 5 

2,25  

Curso de nivel superior de linguaxe administrativa galega ou curso de nivel superior de linguaxe xurídica galega 3,00  

TOTAL (MAX. 40)  

DOCUMENTACIÓN QUE SE ACHEGA  
 

☐ No suposto de non ter a nacionalidade española, documentación acreditativa de cumprir calquera das condicións previstas no artigo 52.1 da 
Lei 2/2015, do 29 de abril, do emprego público de Galicia, regulador do acceso ao emprego público de persoas nacionais doutros Estados 

☐ Copia do título do Celga 4 ou o título equivalente debidamente homologado 

☐ Documentación xustificativa dos méritos alegados 

☐ Outros (determinar) 

 
 

OBSERVACIÓNS 
 

 

 
 

INFORMACIÓN BÁSICA SOBRE PROTECCIÓN DE DATOS PERSOAIS 
 

 

Responsable do tratamento 
 

 

Xunta de Galicia. Consellería de Cultura, Educación, Formación Profesional e Universidades. Consorcio Axencia para a Calidade do 
Sistema Universitario de Galicia. 
 

 

Finalidades do tratamento 
 

 

Tramitación da súa alta como persoa solicitante de participación no proceso selectivo extraordinario de estabilización derivado da 
Lei 20/2021, do 28 de decembro, pola quenda de acceso libre e mediante o sistema de concurso, posibilitando a actualización dos 
datos persoais necesarios por parte das persoas interesadas. 
 

 

Lexitimación para o 
tratamento 
 

 

Cumprimento dunha misión realizada en interese público en base ao disposto na Lei 2/2015, do 29 de abril, do emprego público de 
Galicia. 
 

 

Persoas destinatarias dos 
datos 
 

 

Os datos persoais poderán comunicarse cando resulte necesario a outros órganos da administración autonómica e da 
administración estatal con competencias na materia, así como no caso das comunicacións propias de cada un dos  
procesos xestionados. 
 

 

Exercicio de dereitos 
 

 

As persoas interesadas poderán solicitar ante o responsable do tratamento o acceso, rectificación, limitación e supresión dos seus 
datos, así como opoñerse ao seu tratamento, a través da sede electrónica da Xunta de Galicia ou nos lugares e rexistros 
establecidos na normativa reguladora do procedemento administrativo común segundo se recolle en 
https://www.xunta.gal/exercicio-de-dereitos 
 

 

Contacto delegado de 
protección de datos e máis 
información 
 

 

https://www.xunta.gal/informacion-xeral-proteccion-datos  

 
 
 
 
 

Lugar e data:  
 

 

 Sinatura: 

 

 

 
 

  

As
 c

op
ia

s 
en

 p
ap

el
 d

es
te

 d
oc

um
en

to
 te

ñe
n 

co
nd

ic
ió

n 
de

co
pi

a 
e 

se
rá

n 
ve

rif
ic

ab
le

s 
a 

tra
vé

s 
de

st
e 

có
di

go
.

C
VE

: n
G

jA
61

kY
N

51
6 

   
ht

tp
s:

//s
ed

e.
xu

nt
a.

ga
l/c

ve

https://www.xunta.gal/exercicio-de-dereitos
https://www.xunta.gal/informacion-xeral-proteccion-datos
https://sede.xunta.gal/cve?idcve=nGjA61kYN516


 

páxina 20 de 21 

ANEXO III 
 

Acreditación de méritos 
 
 

- Experiencia profesional: 
 
A experiencia profesional en ACSUG apreciarase de oficio.  
 
A experiencia profesional noutras entidades e administracións públicas acreditarase mediante 

certificación emitida polas persoas titulares das unidades que teñan atribuídas funcións en 
materia de xestión de persoal do centro ou órgano, na cal deberá constar a seguinte información: 
denominación do posto, subgrupo e escala e especialidade ou  grupo e categoría, tipo de vínculo 
(fixo, temporal), réxime xurídico de vinculación (laboral, funcionario, estatutario), data de inicio 
e fin de cada unha das vinculacións, total de días de vinculación e réxime de xornada (xornada 
completa, tempo parcial). 

 
As situacións de excedencia por coidado de fillos/as e familiares, violencia de xénero, violencia 

sexual ou violencia terrorista acreditaranse mediante certificación da súa concesión expedida 
pola unidade competente na que deberán constar as datas de inicio e fin. 

 
 
- Formación: 
 
Acreditaranse os cursos mediante orixinal ou copia do certificado de asistencia e superación do 

curso, en que deberán constar a denominación do curso, o organismo ou entidade que acreditou, 
convocou e impartiu a actividade formativa, as datas de realización e o número de horas lectivas. 

 
No suposto de cursos impartidos no marco do AFEDAP ou AFCAP deberá constar o logotipo do 

respectivo acordo. 
 
 
- Grao de coñecemento do idioma galego: 
 
O grao de coñecemento do idioma galego acreditarase mediante orixinal ou copia do título ou  

certificado de superación dos cursos indicados na base II.2.3. desta convocatoria. 

ANEXO IV 
 
 

(Nome e apelidos aspirante) ......................................................................................, con 
domicilio en ..............................................................................................................................., con 
NIF/NIE/pasaporte ............................................., declara, para os efectos de ser nomeado/a 
persoal laboral temporal do consorcio Axencia para a Calidade do Sistema Universitario de Galicia, 
grupo I, categoría titulado/a superior, que non foi despedida/o nin separada/o mediante 
expediente disciplinario de ningunha administración pública ou órgano constitucional ou 
estatutario das comunidades autónomas, nin se atopa en situación de inhabilitación absoluta ou 
especial para o desempeño de empregos ou cargos públicos por resolución xudicial para o acceso 
ao dito grupo e categoría. 

 
............................................., ............... de............................. de 202..... 
 
 
 
 
 
 
 
 

ANEXO V 
 
 
(Nome e apelidos aspirante) ......................................................................................, con 

domicilio en ..............................................................................................................................., con 
NIF/NIE/pasaporte ............................................., declara, aos efectos de ser nomeada/o persoal 
laboral temporal do consorcio Axencia para a Calidade do Sistema Universitario de Galicia, grupo 
I, categoría titulado/a superior, que non se atopa inhabilitada/o ou en situación equivalente nin 
foi sometida/o a sanción disciplinaria ou equivalente que impida, no Estado de ................., nos 
mesmos termos, o acceso ao emprego público.  

 
............................................., ............... de............................. de 202..... 
(País e localidade) 

